
				এই পাতাটির মুদ্রণ সংশোধন করা প্রয়োজন। 
কাশখামে স্বামী বিবেকানন্দ
পুষ্পমালা ও পুষ্পগুচ্ছ লইয়া তাঁহাকে অভ্যর্থনা করিবার জন্য
গেলাম। স্টেশনে আমি ও চারুবাবু প্রভৃতি উহার জন্য প্রতীক্ষা
করিতেছিলাম। স্বামিজী গাড়ী হইতে নামিলে আমি তাঁহার
গলদেশে অভ্যর্থনাসূচক মাল্য বিন্যস্ত করিয়া দিলাম এবং
চরণে পুষ্পদি উপহারস্বরূপ প্রদান করিলাম। পরমুহূর্তে আমি
স্বামিজীর মুখের দিকে চাহিবামাত্র আমার পূর্বস্মৃতি জাগরূক
হইয়া উঠিল ; স্বপ্নাবস্থায় ইতিপূর্বে যাহাকে দেখিয়াছিলাম,
সেই ব্যক্তি। সেই মুখ ৷ সেই অবয়ব ॥ll স্বামিজী মৃদুস্বরে
কহিলেন, “বালকটি কে ?” এবং আমার পরিচয় লইতে
লাগিলেন। কবিতে যেরূপ বর্ণনা করে আমার মনেও ঠিক তখন
সেইরূপ হইতে লাগিল, “My ears have not yet drunk
a hundred words of that tongue's utterance,
yet I know the voice.” ইংরাজী দর্শনশাস্ত্রে যাহাকে
second sight ( চকিত দর্শন) বলে, ইহা কি তাই? যুগপৎ
হর্ষ, ত্রাস ও নানারূপ দ্বন্দ্বভাব আমার চিত্তকে প্ৰমথিত করিতে
লাগিল। আমি কখন স্বামিজী ও তাঁহার সঙ্গীগণকে, কখন
স্টেশন ও জনসমূহকে অস্পষ্টভাবে দেখিতে লাগিলাম; এবং কখন
বা সব লয় হইয়া যাইতেছে,-শূন্য-শূন্য-মহাশূন্য । কোথায়
যেন উড়িয়া যাইতেছি,—দেহ নাই, মন নাই, চিন্তা নাই;
এরূপ নিস্তব্ধস্থানে থাকিতে পারিতেছি না। আবার স্বপ্তো-
খিতের স্থায় নামিয়া আসিতেছি এবং অস্পষ্টভাবে ও অধ
নিদ্রিতাবস্থায় পূর্বস্থান ও
মনুষজনকে দেখিতেছি। কিছু

